
Efni: Umsögn um frumvarp til laga um breytingu á lögum um landmælingar og 
grunnkortagerð, nr. 103/2006, með síðari breytingum (gjaldfrjáls 
landupplýsingagrunnur), 560. mál.

Þjóðskrá íslands gerir ekki efnislega athugasemd við írumvarpsdrögin en bendir á að 
hagsmunir stofnunarinnar séu miklir á þessu sviði og í gildi er þjónustusamningur 
milli stofnunarinnar og einkaaðila um afnot af myndkortum af öllu íslandi. Hagsmunir 
stofnunarinnar felast einkum í eftirfarandi þáttum :

Að til séu myndkort af öllu landinu sem eru uppfærð með reglubundnum 
hætti. Telur stofnunin að nauðsynlegt sé að regluleg endumýjun myndkorta 
eigi sé stað af

o þéttbýli á 1-3 ára fresti með innan við 20 cm greinihæfni til að fylgja 
eftir byggðarþróun 

o dreifbýli (<200 m.y.s.) á innan við 5 ára fresti með um 50 cm
greinihæfni til þess að fylgja eftir breytingum á landnotkun og þróun 
búsetu

o óbyggðum á innan við 10 ára fresti með um 50-100 cm greinihæfni og 
oftar á þeim svæðum þar sem breytingar eru á landnotkun, t.d. vegna 
virkjanaframkvæmda eða annarra stórframkvæmda eða vegna 
breytinga af völdum náttúrunnar svo sem vegna eldgosa, flóða eða 
annarra hamfara

Að umrædd gögn verði aðgengileg með reglubundnum hætti til langs tíma og 
á viðráðanlegu verði þar sem samfella og saga einstakra svæða er tryggð.
Að sérfræðiþekking á sviði loftmyndatöku og tækjakostur séu tiltæk á Islandi. 
Að önnur nákvæm landfræðileg gögn séu aðgengileg á viðráðanlegu verði sem 
nýtast mun stofnuninni m.a. við afmörkun landeigna og framkvæmd 
fasteignamats, t.a.m. strandlína, hæðarlíkan, gróðurþekja, vatnafar, 
samgöngur o.s.frv.

